
Ministra, dekanë, mysafirë nga univerzitete në SHBA, zonja dhe zotërinj.   
 
Kam nderin të jem këtu me ju sot për të festuar diplomimin e klasës të parë të programit 
ndërkombëtar për ekspertë të bujqësisë dhe teknologjisë, Norman E Borlaug, në Maqedoni.   
 
Ceremonia e sotme është vërtetim për lidhjet e forta mes komuniteteve bujqësore dhe 
shkencore në SHBA dhe Maqedoni.  Programet si ky, ku ekpertë nga Maqedonia punojnë se 
bashku me ekspertë nga SHBA në lëminë e njejtë, janë një ndër mënyrat më të mira për 
përforcimin e lidhjeve mes vendeve tona.  Bashkëpunimi i tillë sjell dobi reale dhe konkrete 
edhe për SHBA edhe për Maqedoninë.   

 
Populli amerikan, nëpërmjet pagimit të tatimeve mbështet shumë programe që nxisin 
bashkëpunim në shumë lëmi akademike dhe shkencore.  Programi Borlaug është programi 
më i ri akademik për qytetarët të Maqedonisë, i mbështetur nga SHBA.  Më vjen mirë që 
ekpertët bujqësorë në Maqedoni tani- nëpërmjet programit Borlaug, kanë mundësinë të 
ndërtojnë lidhje të forta akademike me kolegët e tyre në SHBA.   
 
Qëllimi i këtij programi është të promovojë siguri të ushqimit dhe zhvillim ekonomik 
nëpërmjet shkencës të bujqësisë dhe teknologjisë. Mu për këtë shkak ishte e udhës që 
Departamenti për Bujqësi të pagëzojë programin sipas shkencëtarit legjendar amerikan Dr. 
Norman Borlaug.   
 
Dr. Borlaug, laureat i çmimit Nobël, njihet si “babai i Revolucionit të Gjelbër.”  Puna e tij në 
rritjen e prodhimit bujqësor ka meritën për shpëtimin e miliona njerëzve nga uria në Afrikë 
dhe Azi.  Dr. Borlaug poashtu është fitues i Medaljes të Presidentit për Liri dhe të Medaljes të 
Artë të Kongresit.   
 
Rritja e fundit e çmimeve të prodhimeve ushqimore në tërë botën, edhe një herë potencoi 
rëndësinë e politikës të mirë bujqësore dhe hulumtimeve të vazhdueshme të teknologjive 
bujqësore.   
 

 
O F F I C E  O F  P U B L I C  A F F A I R S  /  E M B A S S Y  O F  T H E  U N I T E D  S T A T E S  O F  A M E R I C A  

 

Bull. Ilinden b.b. 1000 Skopje /Telephone (+389) – (2) 3116 180, Fax (+389) – (2) 3118 431 E-mail: EmbSkoWebM@mt.net.mk    

 1

mailto:EmbSkoWebM@mt.net.mk


Nëpërmjet programit Borlaug, shkencëtarët bujqësorë dhe krijuesit e politikave kalojnë katër 
deri në tetë javë trajnim në univerzitete në SHBA.  Ky trajnim përfshin fusha dhe teknologji 
të ndryshme të bujqësisë, siç do të keni mundësi të shihni nga prezentimet e sotme.   
 
Kam nderin që sot me ju të festoj arritjet e tetë shkencëtarëve të zgjuar nga Maqedonia, të 
cilët do t’i prezentojnë rezultatet e punës të tyre në gjashtë institutcione amerikane: 
Univerziteti shtetëror Iowa, Univerziteti Purdue, Univerziteti Tuskgee, Univerziteti Missouri, 
Univerziteti shtetëror Ohio dhe Univerziteti i Wisconsin.   
 
Në emër të misionit tonë në Shkup, dëshiroj t’u shpreh urime për pjesmarrje në programin e 
parë Borlaug në Maqedoni.  Jam e bindur se dituria dhe përvoja që keni fituar në SHBA do 
të jenë të dobishme për karierën e juaj personale dhe për ekonominë bujqësore të 
Maqedonisë.  Ju dëshiroj sukses në punë.   
 
Poashtu u dëshiroj mirëseardhje përfaqësuesve nga univerzitetet e SHBA që janë sot këtu me 
ne.  Pjesmarrja e juaj në këtë konferencë demonstron angazhimin e juaj të vazhdueshëm për 
këmbim të diturisë shkencore me kolegët nga Maqedonia. 
 
Kolegët tanë nga Ministria e Bujqësisë, Ministria e Arsimit dhe Shkencës, Fakulteti i 
Shkëncës të Bujqësisë dhe Ushqimit, Fakulteti i Mjekësisë Veterinare, Instituti i Blegtorisë 
dhe Drejtoria e Veterinës poashtu meritojnë falënderime për bashkëpunimin dhe fillimin e 
suksesshëm të programit Borlaug në Maqedoni.   
 
Më në fund, por jo më pak e rëndësishme, dëshiroj të përmendi kolegët tanë që punuan në 
planifikimin dhe implementimin e programit Borlaug në Maqedoni.  Falënderime të 
posaçme për Zr. Abiola Adeyemi nga Shërbimi i Jashtëm Bujqësor në Washington për 
mbështetjen e këtij programi; Znj. Rozita Mrenoski nga Zyra për Ekonomi në Ambasadën e 
SHBA në Shkup, e cila punoi në përgatitjen e programit këtu në Maqedoni, dhe Dr Hassan 
Ahmed, Atashe Rajonal për Bujqësi nga Ambasada e jonë në Beograd, i cili mundësoi 
mbajtjen e programit të parë Borlaug në Maqedoni.   
 
Ju dëshiroj seminar produktiv dhe të këndshëm.  Ju faleminderit! 

